
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023  ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ  ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Իրավական ակտի անհրաժեշտությունը (նպատակը).
 «Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ  փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի անհրաժեշտությունը բխում է բասկետբոլ և հեծանիվային մարզաձևերի մասնագետների և մանկավարժների գիտելիքների և մասնագիտական կարողությունների անընդհատ զարգացումն ապահովելու նպատակով վերապատրաստում կազմակերպելու անհրաժեշտությունից:

2. Ընթացիկ վիճակը և խնդիրները
Ժամանակակից սպորտի զարգացման համար անհրաժեշտ ֆիզիկական դաստիարակության քաղաքականության նորարարական պահանջներին հաղորդակից դառնալու անհրաժեշտությունը, որը կրթության կազմակերպիչների և գործընթացի պատասխանատուների առջև դնում է նոր պահանջներ մասնավորապես՝ հրատապ է դարձնում  առկա հիմնախնդիրների համար լուծումներ գտնելը: 
Ներկայումս առանցքային է աշխատող մասնագետների և մանկավարժների վերապատրաստման խնդիրը, որը երկար տարիներ Հայաստանի Հանրապետությունում չի իրականացվել՝ կապված սոցիալ-տնտեսական իրավիճակի կտրուկ փոփոխման, կորոնավիրուսային համաճարակի տարածման (COVID-19), ինչպես նաև պատերազմական իրավիճակի հետ, որի պատճառով էլ աշխատող մասնագետներից և մանկավարժներից շատերը հետ են մնացել արագ, թռիչքաձև զարգացում ապրող սպորտային նվաճումներից:
	Տարիներ շարունակ Հայաստանի Հանրապետությունում կազմակերպվում և անց են կացվում մի շարք մարզաձևերից սիրողական մրցաշարեր:
Մասնավորապես 2025 թվականին նախատեսվում է ՀՀ-ում կազմակերպել և իրականացնել բասկետբոլի «Դպրոցականների լիգա» միջոցառման անցկացում, որի պատշաճ կազմակերպման համար անհրաժեշտություն է առաջացել Հայաստանի Հանրապետության մարզերում և համայնքներում  կազմակերպել  70 մասնագետների վերապատրաստում: Վերապատրաստման ընթացքում ՀՀ մարզերի 44  համայնքների, Երևան քաղաքի 12 վարչական շրջանների ֆիզկուլտուրայի ուսուցիչները և ՀՀ 10 մարզերի և Երևան քաղաքի 1 սպորտի պատասխանատուներ, մասնակցելով վերապատրաստման դասընթացին, հնարավորություն կստանան ապահովել միջոցառման պատշաճ կազմակերպումը:
[bookmark: _GoBack]Բացի այդ 2024 թվականի ՀՀ պետական բյուջեից հատկացված միջոցների հաշվին թվով 6500 հեծանիվներ են տրամադրվել Հայաստանի Հանրապետության 10 մարզերի և Երևան քաղաքի 1373 հանրակրթական ուսումնական հաստատությունների, հաշվի առնելով տարվող քաղաքականությունը և  հանրակրթական դպրոցին տրված հեծանիվները նպատակին ծառայեցնելու հանգամանքը, անհրաժեշտություն է առաջացել տվյալ մարզաձևի 1373 մանկավարժների շրջանում ևս կազմակերպել վերապատրաստման դասընթացներ:
3. Կարգավորման նպատակը և բնույթը.
Սպորտի բնագավառում Հայաստանի Հանրապետության կառավարության որդեգրած քաղաքականությունն առաջին հերթին ուղղված է մասսայական սպորտի տարածման միջոցով բնակչության առողջության ամրապնդմանը, անհատի ներդաշնակ զարգացմանը, իսկ վերոնշյալ մրցաշարերի կազմակերպման և իրականացման նպատակով նախատեսվող գումարը հնարավորություն կտա պատշաճ կերպով իրականացնելու մարզական ծրագրերը (համաձայն ՀՀ վարչապետի հանձնարարականի), իսկ իրականացվող քաղաքականությունը դրական խթան կհանդիսանա միջոցառումների կազմակերպման և դպրոցահասակ երեխաների առանձին մարզաձևերում ակտիվ մասնակցության համար: 
Այդ իսկ պատճառով անհրաժեշտություն է առաջացել ՀՀ կրթության, գիտության, մշակույթի և սպորտի նախարարության 1148. Արտադպրոցական դաստիարակության ծրագիր «11007. «Մարզիչ-մանկավարժների վերապատրաստման կազմակերպում» միջոցառման համար նախատեսված գումարից 2612.8 հազ.դրամ, ուղղել ՀՀ կրթության, գիտության, մշակույթի և սպորտի նախարարության «1063. Մասսայական սպորտ» ծրագրի 11028. «Բասկետբոլի և հեծանիվային մարզաձևերի մասնագետների վերապատրաստման կազմակերպում» միջոցառմանը:
Անհրաժեշտ է նշել, որ 2024 թվականի պետական բյուջեով հաստատված 1148. Արտադպրոցական դաստիարակության ծրագրի «11007. «Մարզիչ-մանկավարժների վերապատրաստման կազմակերպում» միջոցառումը չի իրականացվել, և նվազեցվող գումարների մասով վերաբաշխման անհրաժեշտություն չի առաջանա:
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Նախարարության կողմից: 
5. Իրավական ակտի կիրարկման դեպքում ակնկալվող արդյունքը.
Հայաստանի Հանրապետության կառավարության սույն որոշման նախագծի ընդունումը հնարավորություն կտա մեծացնել կազմակերպությունների գործունեության արդյունավետությունը, խրախուսել բասկետբոլ և հեծանվային սպորտ մարզաձևերի զարգացման հնարավորությունները, խթանել և ամրապնդել մասնագետների և մանկավարժների մասնագիտական կատարելագործման շարունակականությունը, ինչպես նաև զարգացնել որակական հատկանիշները, մասնավորապես՝ բարձրացնել մասնագիտական գիտելիքների մակարդակը և պարապմունքի որակը։

Կապը ռազմավարական փաստաթղթերի հետ. 
Ծրագրի անհրաժեշտությունը բխում է ՀՀ կառավարության 2023 թվականի դեկտեմբերի 7-ի N 2145-Լ որոշմամբ հաստատված «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻԶԻԿԱԿԱՆ ԿՈՒԼՏՈՒՐԱՅԻ ԵՎ ՍՊՈՐՏԻ ՈԼՈՐՏՆԵՐԻ 2024-2030 ԹՎԱԿԱՆՆԵՐԻ ԶԱՐԳԱՑՄԱՆ ՌԱԶՄԱՎԱՐՈՒԹՅՈՒՆԻՑ ԵՎ ՌԱԶՄԱՎԱՐՈՒԹՅԱՆ ԳՈՐԾՈՂՈՒԹՅՈՒՆՆԵՐԻ ՊԼԱՆԻՑ» 
7. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ  փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում էական փոփոխություններ  չի առաջացնի: 
Վերաբաշխումն իրականացվում է նախարարության 2024 թվականի պետական բյուջեով ընդհանուր հատկացումների հաշվին:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:	
2. Միջազգային պայմանագրերով ստանձնած պարտավորությունների հետ համապատասխանությունը.
          Համապատասխանում է:
 8. Այլ տեղեկություններ.
     Չկան:
